
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
সুখ



দিব তা’রে উপহার ভালবাসি যারে,

রেখে দিব ফুটাইয়া কি হাসি আকারে

নয়নে অধরে, কি প্রেমে জীবনে তারে

করিব বিকাশ? সহজ আনন্দখানি

কেমনে সহজে তারে তুলে ঘরে আনি

প্রফুল্ল সরস?—কঠিন আগ্রহভরে

ধরি তা'রে প্রাণপণে,—মুঠির ভিতরে

টুটি যায়; হেরি তা'রে তীব্রগতি ধাই,—

অন্ধবেগে বহুদূরে লঙ্গি’ চলি যাই

আর তা’র না পাই উদ্দেশ।
চারিদিকে

দেখে’ আজি পূর্ণ প্রাণে মুগ্ধ অনিমিখে

এই স্তব্ধ নীলাম্বর স্থির শান্ত জল,

মনে হ’ল সুখ অতি সহজ সরল।






 

১৩ই চৈত্র, ১২৯৯।

 



২৩১

